
Na osnovu člana 15. Zakona o principima lokalne samouprave u Federaciji Bosne i Hercegovine ("Službene novine Federacije BiH" broj 49/06 i 51/09), člana 25. i 74. Statuta Općine Centar Sarajevo-prečišćeni tekst ("Službene novine Kantona Sarajevo" broj 23/04) , člana 4. Pravilnika o kriterijima i raspodjeli novčanih sredstava za dodjelu jednokratne novčane pomoći za djelimičnu sanaciju individualnih stambenih objekata („Službene novine Kantona Sarajevo“ broj 12/21, 48/24 i 28/25) , tačke 20. Smjernica o minimalnim standardima dodjele budžetskih sredstava putem transfera i subvencija u Federaciji Bosne i Hercegovine(„Službene novine Federacije BiH“, broj 37/24) i Odluke o pokretanju postupka raspisivanja i provođenja javnog poziva,  Općinski načelnik objavljuje           

JAVNI  POZIV
za dodjelu jednokratne novčane pomoći za djelimičnu sanaciju individualnih stambenih objekata

1. PREDMET JAVNOG POZIVA
Predmet ovog Javnog poziva je dodjela jednokratne novčane pomoći za djelimičnu sanaciju individualnih stambenih objekata za lica u stanju socijalne potrebe.
1. FINANSIJSKA SREDSTVA
[bookmark: _Hlk185931407]Sredstva za dodjelu jednokratne za 2026. godinu raspoređivat će se u skladu sa Pravilnikom o kriterijima i raspodjeli novčanih sredstava za dodjelu jednokratne novčane pomoći za djelimičnu sanaciju individualnih stambenih objekata („Službene novine Kantona Sarajevo“ broj 12/21 ,48/24 i 28/25) sa budžetske pozicije 615200 Kapitalni transferi pojedincima Sanacija individualnih objekata socijalno ugroženih lica u ukupnom iznosu od 20.000,00 KM.
Visina jednokratne pomoći u smislu ovog Pravilnika iznosi do 50% iznosa sredstava potrebnih za sanaciju legalno izgrađenog neuslovnog individualnog stambenog objekta, s tim da odobrena jednokratna pomoć ne može preći iznos od 5.000,00 KM.
Sredstva koja se dodjeljuju ne predstavljaju državnu pomoć u smislu Zakona o sistemu državne pomoći u BiH.
1. CILJ DODJELE POMOĆI PUTEM JAVNOG POZIVA
Cilj lokalne zajednice je da kroz djelovanje u sistemu socijalne zaštite izdvajanjem budžetskih sredstava pomogne lica/porodice u stanju socijalne potrebe koji nemaju individualni stambeni objekat koji zadovoljava minimalne uvjete za život.
 UVJETI ZA OSTVARIVANJE PRAVA NA JEDNOKRATNU NOVČANU POMOĆ
Pravo na jednokratne novčane pomoći za dodjelu jednokratne novčane pomoći za djelimičnu sanaciju individualnih stambenih objekata imaju lica u stanju socijalne potrebe pod uvjetom da ispunjavaju slijedeće kriterije:
1. Da podnosilac zahtjeva ima najmanje godinu dana prebivališta na području općine Centar Sarajevo prije podnošenja zahtjeva;
1. Da primanja porodičnog domaćinstva podnosioca zahtjeva ne prelaze iznos jedne prosječne plaće ostvarene u FBiH prema posljednjim statističkim pokazateljima;
1. Da podnosilac zahtjeva stanuje u objektu koji je predmet sanacije;
1. Da je stambeni objekat koji je predmet sanacije legalan;
1. Da je stambeni objekat koji je predmet sanacije neuslovan za stanovanje te da se isti nalazi na području općine Centar Sarajevo;
1. Da stambeni objekat koji je predmet sanacije nije uništen ili oštećen uslijed ratnih dejstava ili nedomaćinskog ponašanja vlasnika objekta;
1. Da se radi o objektu individualnog stanovanja;
1. Da podnosilac zahtjeva za navedeni objekat nije ranije ostvarivao ovu vrstu pomoći putem nadležne službe;
1. Da je stambeni objekat koji je predmet sanacije u vlasništvu podnosioca zahtjeva.
1. POTREBNA DOKUMENTACIJE
Podnosioci zahtjeva za dodjelu jednokratne novčane po ovom Javnom pozivu dužni su dostaviti sljedeću dokumentaciju:
· kućna lista;
· Dokaz o vlasništvu/suvlasništvu legalno izgrađenog individualnog stambenog objekta  koji je predmet sanacije (ZK izvadak, posjedovni list, građevinska dozvola);
· Izjave o saglasnosti suvlasnika, ukoliko se radi o stambenom objektu u suvlasništvu;
· Potvrda o visini prihoda za sve punoljetne članove domaćinstva;
· Uvjerenje Službe socijalne zaštite općine Centar ukoliko članovi domaćinstva ostvaruju neka prava iz socijalne zaštite i u kojem iznosu;
· Ovjerenu izjavu da podnosilac zahtjeva nije ostvarivao ovaj vid pomoći putem Općine;
· Specifikaciju neophodnog materijala, odnosno predmjer i predračun radova za minimalnu neophodnu sanaciju individualnog stambenog objekta;
· Potvrda nadležne Službe, ukoliko se radi o objektu koji je stradao od elementarne nepogode (požar, poplava i sl.);
· Kopija bankovne kartice ili uvjerenje o broju tekućeg računa otvorenog kod banke.
6. PODNOŠENJE PRIJAVA/ZAHTJEVA NA JAVNI POZIV, ROKOVI I NAČIN DODJELE NOVČANIH SREDSTAVA
Javni poziv će biti objavljen na oglasnoj ploči Općine Centar Sarajevo i na web stranici Općine Centar Sarajevo (www.centar.ba).
Javni poziv ostaje otvoren do kraja tekuće budžetske godine ili do utroška planiranih budžetskih sredstava.
Općina zadržava pravo da izmjeni iznos planiranih sredstava u skladu sa izmjenama budžetskih dokumenata u toku godine.
Zahtjev sa potrebnom dokumentacijom se podnosi Službi za boračko-invalidsku i socijalnu zaštitu -Odsjek za socijalnu zaštitu, elektronskim putem,poštom preporučeno ili putem Protokola Općine Centar Sarajevo, Mis Irbina 1.
Zahtjevi će se rješavati po redoslijedu podnošenja.
Služba je dužna u roku od 60 dana od dana podnošenja riješiti zahtjev i o tome obavijestiti podnosioca.
Općinski načelnik imenuje stručni tim koji broji  tri člana: socijalnog radnika, diplomiranog pravnika i državnog službenika građevinske struke.
Stručni tim, nakon upotpunjenog zahtjeva za dodjelu jednokratne pomoći, vrši terenski obilazak i sačinjava zapisnik. 
Svaki član stručnog tima će  biti isključen iz postupaka dodjele ukoliko se utvrdi da je u sukobu interesa u odnosu na podnosioce prijave, a podnosioci prijave imaju mogućnost prijaviti sumnju na postojanje sukoba interesa, o kojima će davalac budžetskih sredstava odlučivati pojedinačno po svakoj prijavi.
Nakon provedenog postupka te sačinjenog Zapisnika nadležna služba upućuje Općinskom načelniku prijedlog o dodjeli jednokratne pomoći.
Općinski načelnik odlučuje o visini jednokratne pomoći te sklapa Ugovor sa korisnikom sredstava.
Nadležna služba će posebnim aktom obavijestiti podnosioca zahtjeva ukoliko nisu ispunjeni uvjeti za dodjelu jednokratne pomoći u skladu sa odredbama ovog Pravilnika.
Korisnici koji ostvare pravo po ovom Javnom pozivu , dužni su dodijeljena budžetska sredstva pravdati na način koji će biti utvrđen Ugovorom/Protokolom o dodjeli sredstava. 
Podnosilac zahtjeva može istaći prigovor na akt kojim je riješen zahtjev u roku od 8 dana od dana prijema. O prigovorima će rješavati Komisija za rješavanje prigovora po javnim pozivima koju će posebnim rješenjem imenovati Općinski načelnik, a koja će u roku od 30 dana od dana ulaganja prigovora odlučiti o  istom.                                                                          
Dodatne informacije se mogu dobiti na broj telefona: 033/562-353.
                                                                              
                                                                                             Općinski načelnik 
                                                                                                  Srđan Mandić

